LIFUNDISANI NGEMPELA IBHAYIBHELI?

Ubhapathizo Nobuhlobo Bakho
NoNkulunkulu (Ingxenye 1)

Isekelwe esahlukweni 18 sencwadi ethi Lifundisani Ngempela IBhayibheli? etholakala ku-jw.org/zu.

INJONGO: Hlola lokho okukholelwayo nokuthi kungani ukukholelwa, uhlole nalokho okufundiswa
iBhayibheli, ubone ukuthi ungabachazela kanjani abanye lokho okukholelwayo.

KUFANELE YINI AMAKRISTU ABHAPATHIZWE?

n HLOLA IZINKOLELO ZAKHO

Kungani abanye bengase bathi yebo?

Kungani abanye bengase bathi cha?

Yini wena oyikholelwayo?

Kungani ukukholelwa lokho?

B HLOLA LOKHO OKUFUNDISWA IBHAYIBHELI

AmakKTristu kufanele abhapathizwe noma acwiliswe ngokuphelele

emanzini.
(Bheka isahluko 18 sencwadi ethi Okufundiswa IBhayibheli, izigaba 1-4.)

Funda uMathewu 28:19; izEnzo 8:35, 36.
Yini eyenza abalandeli bakaKristu bafune ukubhapathizwa?

Funda iHubo 40:7, 8.
Umuntu ofuna ukubhapathizwa kufanele azizwe kanjani ngokwenza intando kaNkulunkulu?

Umuntu ohlakaniphile ubheka ipulani ngaphambi kokuba akhe indlu, ukuze azi ukuthi yini
edingekayo. Ngokufanayo, ngaphambi kokubhapathizwa, umuntu ohlakaniphile ufunda iZwi
likaNkulunkulu ukuze azi ukuthi yini uNkulunkulu ayilindele kuye.—Luka 14:27-30

Kufanele sibe nolwazi olunembile kanye nokholo ngaphambi

kokuba sibhapathizwe.
(Bheka isahluko 18 sencwadi ethi Okufundiswa IBhayibheli, izigaba 5-7.)

Funda eyamaHebheru 5:12.
Kungakanani okufanele ukwazi ngeBhayibheli ngaphambi kokuba ubhapathizwe?

Funda izEnzo 4:12; 2 Thimothewu 3:16, 17; neyamaHebheru 11:6.
Yiziphi zinto okufanele uzikholelwe ukuze uphumelele njengomKristu obhapathiziwe?

Yini ongayenza ukuze ulwazi lwakho lukhule nokholo Iwakho lugine? Nikeza izibonelo.

B CHAZA I1ZINKOLELO ZAKHO

UMA UMUNTU ETHI . . .

Lapho ingane encane ibhapathizwa, uNkulunkulu
uyayihlanza esonweni.

UNGASE UTHI . . .

Abantu abaningi bangase bavumelane nalowo mbono. Kodwa engikukholelwayo
kuhlukile ngoba. ..

Yimuphi umBhalo ongamfundela wona?

Ukhumbula ukuthi umbono wakhe uyini ngale ndaba, ungabonisana kanjani naye usebenzisa
lowo mBhalo?

UMA UMUNTU ETHI . . .

Lapho wamukela uJesu njengoMsindisi wakho, usuke usukulungele
ukubhapathizwa.

UNGASE UTHI . . .

Kuyiqiniso ukuthi ukuba nokholo kudesu kubalulekile. Kodwa ngikholelwa
ukuthi kuningi okudingekayo ngaphambi kokuthatha lesi sinqumo esibalulekile
sokubhapathizwa ngoba.. ..

Yimuphi umBhalo ongamfundela wona?

Ukhumbula ukuthi umbono wakhe uyini ngale ndaba, ungabonisana kanjani naye usebenzisa
lowo mBhalo?

